
				এই পাতাটির মুদ্রণ সংশোধন করা প্রয়োজন। 
S१९ কুমারসম্ভব কাব্য।
৬• —দ্রুত গমনে আর এক রমণীর বসন-গ্রস্থি খুলিয়া গিয়াছিল ; তবু তিনি গবাক্ষে গিয়া গবাক্ষমধ্যে দৃষ্টি সঞ্চালন করিতেই থাকিলেন,—নীবি-বন্ধন করিবার অবসরই যেন না পাইয়া, হস্তের দ্বারাই সেই শিথিল বাস ধরিয়া রহিলেন – তাহাতে র্তাহার হস্তের অলঙ্কারপ্রভা নাভি-রন্ধে, প্রবেশ করিতে থাকিল !— Պնք
[ নিনিমেষে যে বরাগমনের প্রতীক্ষা করিতেছে, তাহার আর কাপড়


	কলিয়া পরিবার সময় কোথায় ? ]

৬১ –কোন রমণী অঙ্গুষ্ঠে সূতা বাধিয়া, তাহাতে মণি পরাইয়া মেখলা গাঁথিতেছিলেন ; অৰ্দ্ধমাত্র গাথা হইয়াছে, এমন সময়ে সত্বর উত্থান করায়, সেই অৰ্দ্ধ-রচিত মালা দুঃখের সহিত উৎক্ষিপ্ত হইলে, প্রতি পাদক্ষেপে তাহা হইতে মণিরত্নসকল স্খলিত হইতে লাগিল –এইরূপে রমণী যখন গবাক্ষসমীপে উপস্থিত হইলেন, তখন সেই মেখলার অঙ্গুষ্ঠবদ্ধ সূত্রটা কেবল অবশিষ্ট রহিল মাত্র !—
৬২ –প্রাসাদ গবাক্ষ-সকল গাঢ়-কুতুহলাক্রান্ত রমণিদিগের আসবগন্ধী ও চঞ্চলনেত্র-শোভিত মুখমণ্ডলের দ্বারা আচ্ছন্ন হওয়াতে যেন জুৰী ও ভ্রমর শোভিত পালঙ্কারেই ভূষিত হইয়াছে, এইরূপ শোভা পাইতে লাগিল ।
[ মুনীল ও চঞ্চল নেজে ভ্রমর-সাদৃপ্ত। ]

